
С к о п ј е 


Почитуван Господин Директор,


Извршниот одбор на Лекарската комора на Македонија на последната седница го разгледа иницијативата за покачување на вредноста на бодот во примарна здравствена заштита. При тоа, тргнувајќи од својата статутарна одредба за подобрување на квалитетот на здравствената заштита констатира дека во последните години доаѓа до нарушување на стандардот на здравствените услуги како резултат на континуираниот недостиг на средства што се издвојуваат за функционирање на примарната здравствена заштита. 


Во Република Македонија постојат околу 1150 приватни здравствени установи од областа на примарна здравствена заштита, сите ПЗУ обавуваат јавна дејност. Пружените здравствени услуги на ниво на примарна здравствена заштита се плаќаат по принципот на капитација што е основен приход на здравствената установа. Капитацијата е наменета за покривање на следните трошоци: бруто плати на вработените; медицински потрошен материјал; ампуларна терапија; режиски трошоци (струја, вода, греење, кирија, телефон, фирмарина); книговодствени, правни и адвокатски услуги; канцелариски материјали и стручно усовршување на здравствените работници, осигурување од професионална грешка. Финансирањето се однесува не само на обавување на докторската дејност туку и на нејзино организирање, одржување и спроведување на комплетна примарна здравствена заштита. Значи лекарот не треба само да лекува, тој треба и да менаџира, раководи со фирма и обавува дејности кои се за тоа потребни.


Во членот 5 од Законот за здравствено осигурување наведени се основите на задолжително здравствено осигурување. Со Законот лицата кои не се осигурени имаа обврска да се пререгиистраат во ФЗОМ. Бројот на невработени неосигурени лица е голем. Во изминатиот период од лицата кои немаат осигурување се пререгистрирале многу мал број. Својата обрска ја реализирале само 50% (пререгистрацијата се прави само кога  се има потреба од лекарска помош). Нерегулираниот статус на лицата кои немаат осигурување индиректно влијае на буџетот со кој располага здравствената установа на секој матичен доктор. Докторите се ставени во ситуација постојано да размислуваат за нивната егзистенција, односно за егзистенцијата на здравствената установа која ја раководат. Тоа сигурно ќе доведе до пад на квалитетот на здравствените услуги кои се пружаат на примарно ниво и е контрапродуктивно за достигање на нивото кое го налагаат сите светски стандарди. 


Со воведување на проектот ,,Мој доктор,, се направи централизацијата на базата на пациенти во ФЗОМ. Со централизацијата на базата на податоците се избришаа голем број на пациенти од личните бази на матичните доктори. Но исто така се појавија пациенти кои матичните доктори ги лекувале со години а не биле сместени во нивните бази во ФЗОМ, не по нивна вина. Посебен проблем се и пациентите кои стануваат пасивни со секое излегување и подолг престој надвор од државата. Тие и понатаму остануваат пасивни се додека по враќањето во Републиката повторно не се пријават во МВР.


Од претходно наведено јасно се гледа дека матичните доктори не ја добиваат полната капитација  од пациентите кои ги избрале.


Заради стабилност на работењето на матичните доктори, Комората предлага покачување на вредноста на бодот за 10 денари за сите матични пациенти.

Во нашата држава има околу 250 000 граѓани кои немаат избрано матичен доктор. Ако сето тоа се помножи по 1,9 (средна вредност од бодот) по 50 денари колку што е капитациониот бод и тоа се помножи по 12 месеци се добива една сума која во моментот останува во ФЗОМ на годишно ниво. 


Ве молиме да го разгледате нашето барање. Комората е спремна  доставеното барање подетално да го елаборира на заедничка средба со Вас. 

Со почит,  

Бр.02 -3303/3




Претседател на 

           Проф.д-р Кочо Чакалароски

Доставено до:

Господин Никола Тодоров- Министер за здравство

